
  Ar tylli ki ïew ba la rim tam ha WKH la longtrai noh da ka Assam

Lano ka sorkar Jylla kan shimkhia ban pynbeit
noh ïa u pud u sam ka Langpih Sector

Nongstoiñ, Naitung 09: Ki
ïew ki hat ki dei ki jaka ba ki
paitbah na kylleng sawdong ka
ri lum Khasi bad Jaintia, ki
pynlong kum ki jaka kamai
kajih, khaïi pateng bad ïadie
ïathied bad ki dei ruh ki
thymmei kiba kyntiew ïa ka
ïoh ka kot jong ki paitbah
nongshong shnong.

Ha West Khasi Hills Dis-
trict ki don ar tylli ki ïew
khappud kiba la don naduh
hyndai hynthai, kum ka ïew

Kamarimura ha Malangkona,
kiba ha kine ki sngi la khot
noh ka ïew Joypur. Ha ki por
mynhyndai ka hap ha ka
jingpeit jong ka hima
Nonglang sirdarship, hynrei na
ka daw ba kam shym la ïoh ïa
ka jingithuh na ka Khasi Hills
Autonomous District Council
kum ka ïew jong ka hima,
kumta ka la long ka ïew kaba
ka Meghalaya ruh kam lah ban
kam trai bad ka Assam ruh
kam lah ban kam trai.

Dei tad ha u snem 2023
hadien ba ka sorkar
Meghalaya bad ka sorkar
Assam ki la ïa pynbeit ïa u pud
u sam ha ka wat ba anyngkong,
ba katei ka ïew ka la hap pura
hapoh u pud u sam jong ka jylla
Assam.

Ha ki snem ba mynshuwa
ym ju don briew ha ki sngi
pohïa ha katei ka jaka lait noh
ha ka sngi thoh dieng, namar
ka dei ka sngi ïew ba ki

Bteng sla 5

Buhthong ka Garo Hills ban thaw World Record

Shisien tied yn pynsawa ki 1000 tylli
ki ksing ha ka Jubili Ksiar Wangala
Shillong, Naiwieng 09 : Ka Rilum Garo ka
dang pynkhreh ban thaw ïa ka histori ha ka
pyrthei, ha kaba ka 100 Drums Wangala
Festival kan pyrshang ban wallam lang ïa 1,000
tylli ki ksing tynrai ha kawei ka lympung kaba
heh bad kaba kongsan bha kum shibynta ban
rakhe ïa ka jingdap 50 snem lane ka Golden
Jubilee jong ka Lehkmen Wangala.

Kane ka lympung kaba heh, kaba thmu
ban pynrung haduh ka Guinness World
Records, kan long ka bynta ba kongsan jong

ka jingïaid lynti kaba 50 snem jong kane ka
tamasa, kaba la buh ban pynlong naduh ka 11
tarik haduh ka 14 tarik Naiwieng, 2026, ha
Wangala A-dam, Chibragre, West Garo Hills.

"Ka bynta kaba kongsan tam jong kane
ka jingrakhe kaba kyrpang kan long ka
jingpyrshang kaba heh ban wallam lang ïa
1,000 tylli ki ksing tynrai ha kawei ka lympung
da ka jingthmu ban thaw ïa ka rekod ha ka
Guinness World Records," la ong ka 100 Drums

Bteng sla 5

Kynjoh sha ka sngi kaba saw ka jingïakhih
pyrshah Ropeway ba lamkhmat da ka JAC

Thoh shithi ka LKSK sha u Myntri Rangbah

Banjur ban ïakren bad ka JAC ha kaba ïadei bad
ka Ropeway ba kynnoh ktah ïa ki tyllong um

Ki dkhot ka JAC ba pynlong jingïakhih.

Shillong, Naiwieng 09: Ka
Lympung Ki Seng kynthei
East Khasi Hills District
Shillong, ha ka kyrwoh
khubor ba la phah da ka kong
M. Blah ka General Secretary
bad ka President ka
Lympung Ki Seng Kynthei ka
kong T. Phanbuh, ki la ïathuh
ba ka Lympung Ki Seng
Kynthei, ka la phah da ka
shithi sha u Myntri Rangbah
ka jylla Meghalaya, u Conrad

Bteng sla 7

Da ka ejahar ujor ka KSU
halor ka jingjia ha Daistong
kynnoh bymdon ba shimkhia
Shillong, Naiwieng 09: Ka Khasi Students' Union (KSU), ha
ka sngi Nyngkong, ka la mudui da ka First Information Re-
port (FIR) ka Ejahar sha u Superintendent of Police (SP),
East Jaiñtia Hills District, Khliehriat, halor ka jingjia kaba
la jia ha ka 7 tarik u Naiwieng, 2026, ha kaba ki briew kiba
don kumba 8 haduh 10 ngut, kiba la rah ïa ki tiar pynmynsaw
kum ki wait, ki dieng bad ki jri, ki la pyrshang ban khanglad
bad byrngem ïa ki nongshong shnong ka Shnongrim bad ïa
ki nongïalam jong ka Union.

Bteng sla 7

Ba lah palat ïa ka por ba la buh, pynsangeh noh ka
KSU ïa ka jingthang bom ha ka thaiñ Mawprem
Shillong, Naiwieng 09: Ka
Khasi Students' Union (KSU)
Mawprem Circle ha ka sngi

Ki nongïalam ka KSU ba pynsangeh jingthang bom.

U Blei ka la pynlong ïa ka
jingjurip bad leit sha ki bynta
bapher bapher jong ka

Mawprem ban pynsangeh ïa
ki briew kiba dang thang bom
hadien ka por ba la buh da
ka District Administration.

Kane ka sienjam ka long
hadien ba ka Seng ka la dep
phah ïa ka dorkhas sha u
Deputy Commissioner (DC),
ban dawa ba dei ban
pyntreikam hok ïa ki kyndon
bad ki por ba la buh da ka
Supreme Court ha kaba ïadei
bad ka jingthang bom.

Bteng sla 7

"Don katto katne ki MLA, MDC
kiba lajan sha ka BJP"

Ïa ka rai ba khatduh ngin sa shim
hadien ka jingïalang bad ka sengkmie

ha Delhi: Rikman Momin

Naduh 11tarik
mynta u bnai rai ki
nonghikai KJDSTA

ban leh noh da
kaba tyngeh

Shillong,  Naiwieng 09 : Ka
Synjuk jong ki nonghikai skul
Deficit hapoh ka lama jong ka
Khasi Jaintia Deficit School
Teachers Association
(KJDSTA) hynne ka sngi
Nyngkong ki la shim ïa ka rai
ban pynlong noh da ka
jingïakhih naduh ka 11tarik
mynta u bnai kum ka dak ka
jingpyrshah halor ka
jingkuman jong ka sorkar
haba ïadei bad ka tulop bad
kiwei kiwei ki jingsiew kiba
ki dei ban ïoh.

Nalor ka Shillong, ki lad shna bad tih mawshun ba don ha
kylleng ka jylla ki lad kamai ki nongtrei bar jylla: SSDA

Khring ka
Meghalaya kumba
8.7% ki nongbylla

sngi nabar

Shillong, Naiwieng 09: Ka
Shillong ka dei kawei na ki jaka
ba ki nongbylla sngi napoh ka
thaiñ shatei lammihngi ki ju
leit, watla ka South India ka

dang long ka jaka ba ki kham
jied ban wad ïa ki lad kamai.

Ïa kane ka jingtip la
pynmih lyngba ka jingwad

Bteng sla 7Bteng sla 7Bteng sla 7

Shillong, Naiwieng 09: U
Rikman Momin, President ka
BJP ha ka jylla u la pynpaw
ba katto katne ngut ki MLA
bad MDC kiba mynta ki la
wan ban ïakren bad kynduh
ia ki nongialam jong ka party
BJP, hynrei ïa ka rai jong ka
jingrung jong ki yn sa shim
hadien ka jingïalang kaba
kongsan ha ka 15 tarik u
Naiwieng bad ki nongïalam
ka sengkmie na Delhi.

U la pynpaw ba ïa ka co-

ordination committee na ka
bynta baroh saw tylli ki mat
ba la khlieh da u MLA ba
mynta yn sa pynbna hadien
ba la wanphai na Delhi. Ka
kynhun jong ka sengkmie
kan ïatreilang bad ki MLA
bapher bapher jong ka komiti
pynïadei khnang ba ki jingeh
kin ïoh ban pynbeit kloi
katba lah.

U la pynpaw ruh ba ka
BJP jong ka jylla kan don ka

Shillong, Naiwieng 09 : Ka
jingïakhih khlem buh por
pyrshah ïa ka Shillong
Ropeway Project ka la rung ha
ka sngi kaba saw ha kane ka
Sngi Nyngkong, ha kaba ka
Joint Action Committee (JAC)
ka la pynskhem ba kan bteng
ïa ka jingïakhih tad haduh ba
ka sorkar kan pyndam noh ïa
ka projek ne pynkynriah
shawei.

Ka Secretary jong ka Joint
Action Committee Against

Shillong Ropeway Project, ka
Dr Linda Marbaniang, ka la ong
ba ka rai ban bteng ïa ka
jingïakhih la shim da ka
jingïasngewthuh lang jong
baroh ki longkmie.

Ka la ong, "Ngi kum ki
kmie ngi la rai ban bteng ïa kane
ka jingïakhih haduh kaba kut,
tad haduh ba ka sorkar kan
jubab ïa ka jingdawa jong ngi."

Haba kdew ba haduh
mynta ym pat don kano kano

ka jubab na ka sorkar, ka la ong,
"Ngi la don hangne la saw sngi
saw miet, hynrei ka sorkar ka
dang sngap jar. Ngi kwah ba ka
sorkar kan wan shakhmat bad
pynbna ïa la ka rai. Kaei ka rai
kaba ki la shim?"

Ka Dr Marbaniang ka la
ong ba ka JAC ka la pynshai
lypa ïa la ka nongrim bad kam
don jingthmu ban pynsangeh
ïa ka jingïakhih.

Bteng sla 7


